
Oppsummering innspel  - planoppstart 
 

Plannamn Detaljregulering Moldestad næringsområde 
Plan-ID 201904 
Saksnummer (Nordplan - kommune) 19139 – 20/1041 
Utarbeidd av Arild Rindal 
Datert/revidert 06.06.2022 

 
Oppstart av planarbeidet vart kunngjort i Fjordabladet avis og på kommunen si heimeside. I tillegg er 
grunneigarar og offentlege etatar tilskrivne. Frist for uttale var sett til 20.12.2019. Det kome inn 10 
innspel. Hovudinnhald og vår vurdering av innspela er oppsummert slik: 
 

 Dato/ 
avsendar/ 
gbnr 

Oppsummert innspel Nordplan sin kommentar 

1 13.11.2019/ 
Kennet Moldestad/ 
270/9 -1/2 part 

 

Det var på eit tidleg tidspunkt aktuelt 
å gå i dialog for å finne fram til ei 
mogleg felles tilkomstløysing for 
Pelagia og naboar i aust. Dette har ein 
i løpet av prosessen gått vekk ifrå då 
Pelagia ønskjer å behalde avkøyrsla 
som den er plassert i dag, men med 
utbetra svingradius for vogntog. 
Planforslaget legg no ikkje opp til å gå 
utover grensene til Pelagia, og for å 
skjerme naboar i aust mot innsyn er 
det regulert inn ein vegetasjonsskjerm 
mellom næringsområdet og naboane.  

2 29.11.2019/ 
Kystverket/  

 

Kystverket stiller seg positive til 
planane og har ingen vidare 
merknader. 
 
Som kystverket ber om er det 
presisert i føresegn at kommunen ved 
Nordfjord Hamn IKS skal vere 
hamnemynde. 

3 09.12.2019/ Marit 
Lillian Moldestad/ 
70/16 

 

Det har ikkje blitt gjort store endringar 
i fyllingsplanane som følgje av dette 
innspelet. I løpet av prosessen har 
Pelagia inngått samarbeid med 
kommunen om å ferdigstille planen 
med ein avtale om at kommunen skal 
eige fyllingsarealet i vest og Pelagia i 
aust. Det er vurdert at prosjektet er 
gjennomførbart og har positive 
verknader for utviklinga til Pelagia, 
flytting av tungtransport frå veg til sjø, 
trafikktryggleik på fv618, etablering av 
rimeleg kommunalt næringsareal, 
deponering av tunnelmassar i nær 
avstand til Stad skipstunnel. Ein 
ønskjer også å heller utvide 
eksisterande næringsareal i staden for 
å ta hol på nye urørte områder for slik 
etablering. 
Vurderinga er gjort ut ifrå krav i 
konsekvensutgreiingsforskrifta der ein 
i samband med regulering skal gjere ei 
vurdering av om tiltaket gjev 
vesentlege verknader for miljø og 
samfunn. Saken har endra seg sidan 
varsel om oppstart. Det har blitt laga 
ein heilt ny sjøarealplan som er 
vedtatt og har lagt ut eit større areal 
til næring her mellom Moldestadneset 
og Klubbeholmen med mål om å også 
etablere eit kommunalt næringsareal 
vest for Pelagia. Når ein no planlegg i 
samsvar med kommuneplanen fell 

kravet om KU vekk sidan arealet er 
avklart gjennom kommunedelplan for 
sjøareal. 

4 13.12.2019/ SFE/  

 

Det er per i dag ikkje gjort avtale med 
utbyggjarar for det kommunale 
området, så ein veit ikkje enno kva 
som vert bygd her. Med dette som 
grunnlag har ein i planen lagt til rette 
for at trafoar og el-anlegg kan 
etablerast formålstenleg ved seinare 
detaljering slik at ein kan møte dei 
effektbehova som kjem ut frå 
framtidig utbygging. Dette betyr at 
det ikkje er sett av spesifikke områder 
til trafo, men at trafo kan plasserast 
fritt innanfor næringsareala der det 
trengst. 

5 13.12.2019/ 
Statens Vegvesen/  

 

Det er lagt inn byggegrense på 20m 
frå senterlinja til fv618. 
N100 er lagt til grunn for all 
vegprosjektering og avkøyrslene 
følgjer dei krav som er stilt i denne 
handboka. 
Sikttrekantar viser i plankartet og er 4 
x 65m som kravd for klasse Hø2. 
Tilkomst er vurdert at bør vere delt på 
grunn av plassmangel og vanskar med 
å sambinde områda på ein måte som 
opprettheld krav til stigning og 
svingradius. Ein har også ønskje om å 
skilje tilgangen til det private og 
kommunale området. 
Vedlagde vegprofilar viser 
gjennomførbare løysingar, men ein 
har valt å regulere inn berre 
avkøyrslene slik at ein har fleksibilitet 
til å plassere vegane formålstenleg på 
eit seinare tidspunkt sidan ein per no 
ikkje har avtale med utbyggarar.  
Begge avkøyrslene oppfyller krava til 
frisikt og rører ikkje ved busslomma 
som ligg aust for Pelagia. 

6 17.12.2019/ NVE/  

 

Det er gjennomført 
skredfarevurdering for området som 
stadfestar at det ikkje er fare for skred 
av nokon type i området. 
 
Det er gjennomført geoteknisk 
grunnundersøking og geoteknisk 
vurdering for fyllingsområdet i aust 
ved Pelagia som konkluderer med at 
utfyllinga er gjennomførbar. 
 
Det er også under arbeid utgreiing av 
resterande sjøareal for område VEST 
og landareal for å avklare forholdet til 
stabilitet og innhald av kvikleire. Det 
er avklart med NVE at desse 
rapportane vert ettersendt når klar og 
at NVE skal få tilsvarande utvida frist 
for å vurdere planforslaget samla. 
 
Havnivå er vurdert gjennom 
rammeplan for VAO og har fått ei 
minimums kotehøgd som ein ikkje må 
etablere tiltak under. Tiltak under 
denne kotehøgda må i so fall 
etablerast i vasstett konstruksjon eller 
i behaldar som toler å stå under vatn. 

7 19.12.2019/ 
Fylkesmannen i 
Vestland/  

Strandsone: Det er lagt inn 
byggegrense til sjøen på 10m. som ein 
konsekvens av utfyllinga vert området 
meir privatisert enn det er i dag. 
Planområdet er avklart som 
næringsareal i kommunedelplan for 
sjøareal og er avklart i plan på 
førehand. Planlegginga er i samsvar 
med arealdelen. 
Naturmangfald: er vurdert og kjem 
fram av planomtalen. Området er 
ikkje gjenstand for innhald av raudlista 
artar. 
Landskap/estetikk: Det er gjort grep 
for å styre at høgaste bygg kjem 
nærast fv618 og lågaste bygg kjem 
nært sjøen. Dette gjev ei naturleg 
avtrapping i byggehøgde og fører til ei 
meir dempa utbygging enn viss ein 
hadde same byggehøgde på alt areal. 
Illustrasjonar i planomtalen viser 
dette. 
Grønstruktur: Som næringsareal har 
ein ikkje sikra store grøntareal 
innanfor næringsformåla, men ein har 
sikra vegetasjonsskjermar både i aust 
og vest som skjermar mot innsyn og 
dempar inntrykket mot naboar. 
Universell utforming: prinsippa for 
universell utforming skal leggast til 
grunn i så stort omfang som mogleg. 
Dette er sikra i føresegn. 
Ureining: Miljøgeologiske 
undersøkingar er gjennomført for 
område AUST. Rapporten konkluderer 
med at tiltaket lite sannsynleg vil 
medføre spreiing av miljøgifter. Det 
skal gjennomførast slike 
undersøkingar i sjøen for område 
VEST også. Desse vert ettersendt når 
klar og Statsforvaltaren vil få 
tilsvarande utvida frist til å vurdere 
planforslaget. Ein legg til grunn at ein 
får tilnærma like resultat i VEST. 
Areal- og transportplanlegging: 
planforslaget legg opp til at all 
tungtransport frå Pelagia skal flyttast 
frå veg til sjø. Dette er positivt for 
trafikktryggleiken på fv618 og 
klimaavtrykket til bedrifta. 
Samfunnstryggleik og beredskap: ROS-
analyse ligg ved planforslaget. 
Energi: Byggverk skal lokaliserast, 
plasserast og/eller utformast med 
omsyn til energieffektivitet, avhengig 
av lokale tilhøve. Plassering og 
lokalisering av bygg må difor 
vurderast mot terreng/ landskap, 
dominerande vindretning, sol og 
vegetasjon/ lebelte. 
Støy: Det er i føresegn stilt krav om 
maksimum tillate støynivå i samsvar 
med støyretningslinjene /T-
1442/2021).  

8 17.12.2019/ Bente 

og Arne Vik/ 
270/29 

 

Støv, støy, lukt: 
Det er sett krav i føresegnene om at 
maksimum tillate støynivå skal vere i 
samsvar med støyretningslinjene. 
Ein vurderer luktutfordring i området 
til å ikkje bli vesentleg endra frå 
dagens tilstand. Temaet ville vore 
vekta tyngre ved ei nyetablering i 
urørt område, men her er det allereie 
etablert fiskeindustri. 
Visuell forringelse:  
Det er lagt inn vegetasjonsskjerm mot 
naboar i aust og vest for å skjerme 
mest mulig mot innsyn til området. 
Tilkomst: Det vert ikkje endra tilkomst 
som følgje av reguleringsplanen. Dette 
har ein gått bort ifrå då ein har sett av 
innspel at naboar ikkje har interesse i 
dette. Tilkomst vert på same plass 
som i dag.  

9 20.12.2019/ 
Fiskeridirektoratet/  

 

Det skal gjennomførast avbøtande 
tiltak som hindrar spreiing av 
finpartiklar i samband med fylling i 
sjø. Eksempel på aktuelle tiltak er 
siltgardin. 

10  I løpet av prosessen har det blitt 
vedtatt ein sjøarealplan for Stad 
kommune som tek for seg dette 
næringsarealet. Fylkeskommunen 
hadde motsegn til denne planen også. 
I dialogmøte med kommunen 
02.03.22 har fylkeskommunen trekt 
motsegna si og kome fram til løysingar 
det kan einast om: 

1. Kaiareal VHS24 er teke ut 
av planframlegget. Fylling 
og kaianlegg blir etablert 
innanfor BN23, utvida mot 
nord, jf. 
kommunestyrevedtak av 
17.2.2022. 

2. Konsekvensane for dei 
automatisk freda 
kulturminna på 
Klubbeholmen blir gjort 
grundig greie for i 
detaljreguleringsprosessen. 

3. I 
detaljreguleringsprosessen 
skal det avklarast og vere 
semje om avbøtande tiltak: 
vegetasjonssone, 
buffersone, anleggshøgde 
og retning (utfylling, kai, 
anlegg, bygg og vurdert 
byggutviding mot nord). 

Desse punkta er følgt opp og nærare 
omtala i planomtalen, men dei 
overordna grepa ein har gjort er: 

1. vegetasjonsskjerm mellom 
Pelagia og Klubbeholmen 
som skjermar mot innsyn. 

2. Avtrappa byggehøgder på 
området med høge høgder 
nærast fv618 og låge 
høgder fremst mot sjøen. 

3. Byggegrense mot sjøen på 
10m. 

 
Det skal gjennomførast arkeologisk 
registrering på land for alt landareal 
som vert regulert til utbyggingsareal. 
Det er avklart med fylkeskommunen 
at dette vert ettersendt når klart, men 
må vere gjennomført før vedtak av 
plan! 
 
Bergen sjøfartsmuseum trakk uttalen 
sin om registrering i sjø, så det er ikkje 
gjennomført slik registrering i denne 
prosessen. 

